Scots Leids Bill
Amendments tae Pairt 2 o the Bill at Stage 2

1. Sections 27, 30 and 31 o the Bill were amendit sae as the sindry byleids o
Scots are taen tent o by the Scots Ministers when settin oot the Scots leid strategy
and guidance tae relevant public bodies, and tae allou that education authorities can
gie Scots leid education in the byleid o Scots maist suitit tae their areas.

2. Section 27 o the Bill wis amendit sae as the Scots Ministers maun publicise the
arrangements for makkin representations aboot the Scots leid strategy, and maun
furthset the results o the consultation on the strategy.

3.  Twa new sections were insertit intae the Bill:

a) A pouer for the Scots Ministers tae cairry oot research and speirins, gaither
data and furthset statistics, gie trainin, or uphaud or forder ither fowk in
daein thae things, for the ettles o or in regairds tae the cairryin oot o their
functions unner Pairt 2 Chaipter 1,

b) A pouer for the Scots Ministers tae gie financial uphaudin, includin grants
and lens, tae ony body for the ettles o uphaudin, upsteerin and forderin the
uise o the Scots leid, subject tae sic conditions as the Scots Ministers think
fit.

